
“HOBBU LIL XULXIN”

“Hobbu lil xulxin”. Din il-proposta ta’ Gesu kapaci thawwadni u ddahhalni fi krizi. Huwa
kliem iebes biex nghixu u aktar tqil biex nipprietkah. Hawnhekk Gesti ma juzax nofs kliem
imma kliem ¢ar u dirett: “Hobbu lil xulxin!”. U t-twegiba taghna ma tistax tkun ambigwa
imma cara u tonda: jew inhobb jew ma nhobbx. Mhemmx imhabba ta’ nofs kedda! L-
imhabba tal-proxxmu hija l-qalba tal-Vangelu, u jekk irridu nkunu serji, ma nistghux
niccajtaw ma’ dan il-“kmandament gdid”. L-imhabba fraterna hija dik li tiddistingwina bhala
dixxipli ta’ Kristu: “Minn dan jaghraf kulhadd li intom dixxipli tieghi, jigifieri, jekk ikollkom
l-imhabba bejnietkom” (Gw 13:35). Jekk irridu riga biex inkejlu kemm il-hajja Nisranija
taghna hija awtentika, nistagsu lilna nfusna kemm geghdin nimpenjaw ruhna biex nikbru fl-
imhabba lejn il-proxxmu.

Facli li meta nitkellmu dwar 1-imhabba, nintilfu fil-poezija — kliem sabih, anki teologikament
profond, imma nieqes mill-pratticita. Ser insemmi ftit punti biex nghin fir-riflessjoni dwar
kif ghandna nghixu dan il-kmandament fil-hajja taghna ta’ kuljum.

Min tassew ihobb, ma jaghmilx deni lil ghajru. L-imhabba vera qatt ma tasal li tammetti
azzjoni vjolenti, li tikkaguna hsara, li teqred jew tkisser lil haddiehor jew relazzjoni. Min
ihobb, ma jisragx lill-proxxmu tieghu. L-aghar serq mhux dak ta’ oggetti materjali, imma
meta wiehed jisraq il-mara jew ir-ragel ta’ haddiehor. Min ihobb, ma jbejjitx ingann f’qalbu
u ma jihux sehem f’attivita li tohloq ingustizzja, tiddiskrimina jew temargina. Min ihobb, ma
jirfisx liz-zghir biex jikseb vantagg fuqu. Min ihobb, ma jabbuzax mit-tjubija u s-sabar tal-
ohrajn. Min ihobb, ma joqtolx — barra mill-mewt fizika hemm ghamliet ta’ mwiet ohra li
huma aktar sottili, bhala huma 1-mewt affettiva, so¢jali, politika u dik ekonomika.

Ghodda tajba biex wiehed jogtol persuna ohra huwa l-ilsien! L-ilsien jaf ikun xabla taqta’
b’zewgt ixfar li biha ntertqu lill-proxxmu. It-tpacpic, iz-zekzik, it-taqtiq... dawn huma kollha
nuqgqasijiet kontra I-imhabba. Imbaghad hemm min jasal biex jivvinta qlajjiet, jikkalunja lill-
ohrajn u jigdeb, u hekk jisraq il-fama tajba ta’ haddiehor. Min jista’ jsewwi din il-hsara
morali? Hemm min jedha jerfa’ salib haddiehor — mhux biex jghinu, imma biex icamah u
jsallbu. Min ihobb, ma jcedix ghal din I-ghamla ta’ terrorizmu ikrah; anzi, min ihobb, flok
ma jperrec id-difetti tal-ohrajn, jipprova jostorhomlhom. Madwarna ghandna hafna minn dan
il-velenu. Xi drabi min huwa gwejjef jingeda b’din l-arma mohbija biex ixerred is-sikrana u
jolgot lil min ikun ta’ xkiel ghalih. Kliem li jferi u jgib il-firda ahjar il-bard minnu. Hasra li
hafna ghandhom formazzjoni Nisranija deformata tant li n-nuqqasijiet kontra l-karita ma
jirrizultawx fil-lista tad-dnubiet gravi!

Min ihobb, jaf jahfer, ghax kif jghid San Pawl, l-imhabba taf tistabar u thenn, ma zzommx
f’qalbha ghad-deni imma kollox taghder, kollox tittama u kollox tissaporti (ara 1 Kor 13:1-
13). Bhall-imhabba, il-mahfra ma ghandhiex limitu — ma hemm ebda azzjoni, hazina kemm
hija hazina, li ma tistax tinhafer. Imma l-esperjenza tixhdilna li l-mahfra mhix kwalita
popolari fostna. Ahna tgal wisq kemm biex nahfru u kemm biex nitolbu mahfra. L-egoizmu
u s-suppervja taghna spiss ma jhalluniex niccelebraw il-mahfra; jghaddu x-xhur u s-snin u
nibgghu miksurin, imweggghin u miggielda, ghax hadd ma huwa lest imidd 1-ewwel pass u



jitlob jew joffri 1-mahfra. Allahares il-Missier tas-Sema jehodna fil-kelma meta nghidulu:
“Ahfrilna dnubietna kif ahna nahfru lil min hu hati ghalina”. Donnu mhux lakemm naghrfu li
I-mahfra hija balzmu li jfejjaq il-gerhat, u li meta noffru u nir¢ievu d-don tal-mahfra, inkunu
nifthu futur gdid.

Nifhem li l-impenji tal-imhabba proposta minn Kristu ma humiex hfief, u facli nsibu rwiehna
fis-sitwazzjoni fejn l-ispirtu jrid imma I-gisem ikun dghajjef. Imma Gesti mhux biss tana dan
il-kmandament tal-imhabba, imma tana wkoll I-Ewkaristija. ~F’dan is-sagrament ahna
nikkontemplaw lil Gesti li, misjuq mill-imhabba fuq is-salib, ta hajtu ghalina. Bhal haruf
gwejjed, flok ma jitlob vendetta fuq dawk li hagruh, Gest jdur fuq Missieru u jitolbu biex
jahfrilhom ghax ma jafux x’inhuma jaghmlu. Barra minn hekk, l-ikel Ewkaristiku huwa
gawwa li tmantnina biex bl-ghajnuna tal-grazzja ahna nistghu nhobbu kif habbna hu: “Hobbu
lil xulxin kif habbejtkom jien”. Ghalhekk ghalina t-tqarbin ma ghandux ikun xi haga ta’
kultant, imma l-ikel ta’ kuljum, ghaliex jekk “nibgghu fi mhabbtu”, inkunu nistghu nirbhu d-
diffikultajiet biex inhobbu kif habbna Hu. Barra minn hekk, Gesu gieghed fit-tarbernaklu
biex kull xhin inhossu li ghandna nersqu nistkennu quddiemu, nistghu npoggu fil-prezenza
tieghu liberament. Il-festa tal-Kwaranturi Mgqaddsa toffrilna wahda minn dawn il-
possibbiltajiet. Hu li geghdilna dan il-kmandament gdid tal-imhabba, mhux ser jeghja
jhobbna, biex frott ta’ din l-imhabba divina ahna nhobbu lill-proxxmu taghna kif habbna Hu.



